
KRONISTAK KALEJIRAN

5. Or.601 ETXEBIZITZA BEGIBISTAN

8. Or.HAUR ETA GAZTE TXOKOAK ZUBIETAN

9. Or.SAN JOANAK IRUDITAN

Datorren astetik aurrera martxan
izango dira haur eta gazte txokoak
Zubietan. Izena emateko epea zabalik
dago oraindik. 

IKA MIKA ATALEAN PARTE HARTU NAHI BADUZU, GOGOAN IZAN IDATZIAK

GEHIENEZ 2.000 KARAKTERE IZANGO DITUELA. ALE BAKOITZEAN EZ DIRA BI

IKA-MIKA BAINO GEHIAGO ARGITARATUKO. IKA-MIKA BAT BAINO GEHIAGO IRIS-
TEN BADA, NOAUA!k IDATZI HORIETAKO BAT HURRENGO ALE BATEAN ARGITA-
RATZEKO ESKUBIDEA IZANGO DU. IDATZIA ARGITARATZE-DATA BAINA ASTEBETE

LEHENAGO EKARRI BEHAR DA.

NOAUA!k ez du bere gain hartzen IKA MIKA atalean eta, orohar, aldizkarian
adierazitako esanen eta iritzien erantzunkizunik.

Badok Amairu

Asier Arriaga, gehienek, Xebero
bezala ezagutzen dute. Bere

afizioetako bat snow-board egitea da.
Apur bat saltseroa dela onartu du,
baina edozerren gainetik, jatorra dela
aitortu digu. 

1. JAKIRIK GOGOKOENA.
Raulik egindako espagetiak 
natarekin.

2. OHITURA TXARREN BAT.
Egunero lanera joatea. 

3. ZER GORDETZEN DUZU SAKELAN?
Etxeko giltzak eta diru-zorroa.

4. ZERTAN BERPIZTUKO ZINATEKE?
Valentino Rossirengan.

5. ZERI DIOZU BELDURRA?
Beldurra edo nazka Guardia  
Zibilari.

6. MIRESTEN DUZUN PERTSONA.
Nire neskalagunak.

7. EZIN ZAITEZKE BIZI…
Nire gurasorik gabe.

8. EGINDAKO EROKERIA HANDIENA.
Ku diskotekatik Usurbila oinez 
etortzea.

9. LIBURU BAT.
“El señor de los gramillos”.

10. FILM BAT.
“Al otro lado de la cama”.

11. LEKU BAT.
Oraintxe bertan, Hernaniko 
txoznak.

12. HERRIKO LEKURIK EDERRENA.
Nire anaiaren taberna.

13. URTARO BAT.
Udara.

Asier Arriaga: “Valentino Rossirengan berpiztuko nintzateke”

Euskal Herrira!

Euskal presoak

Gipuzkoako
Foru Aldundiak

diruz lagundutako
aldizkaria

HE R O R R E K E S A N

JAKOBA ERREKONDO

Ez naiz ikurzalea. Ikur batek, besterik gabe, esanahi
bat izan ohi du: “Euskal presoak Euskal Herrira”,

“Euskal Herrian euskaraz”, Usurbilgo Udala, “Euskal
kola”… Besterik gabe ez, ordea. Ikur batek lehen bistadi-
zoan antzematen ez den beste esanahiren bat badu, maiz.
Adibidez: soinean euskal kirol selekzioen aldeko ikurra
duen elastikoa badaramat, egungo selekzio selektibo
selektoen kirol eredua ontzat jo eta sustatu nahi dudala
adierazten dut. 

Ba, min ematetik haruntzago erasokorra edota irainga-
rria gerta daitekeen ikur ugari bada. Bestebidez:
E.H.N.A., Euskal Herriko Naziotasun Agiria hedatu
nahi da; agiri horren aldekoen zein kontrakoen tarteri-
koa izan gaitezke; eta, inolako Naziotasun Agiriren
beharrik izango ez duen Euskal Herrian sinisten dugu-
nok?; poliziarik eta kontrol politikorik gabeko gizartea
hobesten duenarentzako irain latza da. Iraina, bai, pro-
posamena politikoa baino etikoa dela jabetzeko bitan
pentsatzea nahikoa baita.

Bitan pentsatzeko ikurra
Atsobakar parajean eraiki zen Urbil tzarra.  Bertan ez

dakit zenbat metroko garaiera duen mastelero edo tantai
luze bat bada. Tantaia gure herriko lurrean iltzatua da eta
goi-goiko muturrean mundu honetan, mundu guztian
izan daitekeen ikurrik iraingarrienetako bat erakusten da:
McDonalds, alegia. Usurbilgo ikur ikusienetakoa dudipe.
Pentsa dezagun, bitan behinik: enpresa hori norena da?
zer elikadura eredu dakar? zer kalitateko gaiak erabiltzen
ditu? non ekoizten dira gai hauek? horiek lantzen dituzten
nekazari eta abeltzainek zein baldintzapean lan egiten
dute?… Urrutirago joan beharrik gabeko ondorio batzuk:
ikur horrek gu geu iraintzen gaitu: geure kultura, baserria,
paisaia etab. hankapetik pasatzen ditu eta inolaz ere ere-
dugarria ez den elikadura eredu batez kolonizatu du gure
atari-aurrea geure muturraren aurrean. Eta hori gauzatze-
ko mundu osoan, han eta hemen, nekazariak harro zanpa-
tzen ditu. Mundu osoa iraintzen du. Usurbilgo lurrak eus-
ten du ikur hori. Geure azalak eusten dio ikur horri…
Noiz arte?  Hirutan pentsatuta, eraitsiko al dugu?  

Ainhoa Azpiroz  -  Ai tor  Landaluze - Jakoba Errekondo - Luis  Aranalde  -  Nerea  Zinkunegi  -  Idoia  Torregara i  -  Jose  Piñas  -  Ar i tz  Gorr i t i

Ikurrak

Ika-mika

Martin Arregi, noaua!

NOAUA!k Martin Arregiri, EAEko
Lurralde Antolamenduko zuzenda-

riari ekainaren 2ko alean egindako elkarriz-
ketan hark emandako zenbait baieztapenari
erantzun nahian nator lerro hauekin Ika-
mika atalera.                                              

Martin Arregiri egindako galderatako bat
zen ea Abiadura Handiko Trenak errepideen
egoera arinduko duen. Hauxe bere erantzu-
na: “Nik uste dut baietz, merkantzietako
Abiadura Handiko Trena izango delako eta
nolabait merkantzia asko trenbidearen bidez
bideratzen baditugu, dudarik gabe asko
arinduko da trafikoa”. Behobiatik egunero
10.000 kamioi inguru pasatzen da (2010ean
14.000 pasatzea aurreikusi dute), eta
AHTan 1.000 besterik ez badira kabitzen
egunean. Hortaz, zer aurreratuko dugu?

Autopilaketa errepideetan denori gainez-
ka egiten digun arazoa da gaur egun. Arazo
konplexua da. Batetik, gure gizartean azkar-
keriaren eta erosokeriaren gurpil zoroan sar-
tuta gaude. Bestetik, garraio publikoak
gabezi handiak ditu benetan alternatiba iza-
teko gehiengoaren onurako. Trenbidearen

sarea taxuz berritzea eraginkorra gerta liteke
arazoari aurre egiteko. Baina ez, handinahia-
ren bidetik eta merkantilismoan oinarrituta-
ko ongizatearen alde jo behar omen dugu
agintariek hala erabakita -AHTa eta Euskal
Hiria horren adierazle-.

Hortik jotzen du Nuria Lopez Gereñuk,
garraio sailburuak, honako hau esatean:
“Lehenengo garapena, eta ondoren jasanga-
rritasuna, orden horretan”. Eta harekin bat
dator Martin Arregik elkarrizketan esaldi
hau botatzean: “Los Angeles hirira begira
dezagun eta hiri handi baten gisan funtzio-
natu dezagun”. Bai jauna, ase ezinezko gure
bizimodu erosoaz eta azkarraz funtzionatzen
segi dezagun. Eta bitartean, mundu erdia
gosez akabatzen.

Aurrekoaren harira Martinen beste baiez-
tapen hau esanguratsua da: “Gaur egun oso
normala da pertsona bat Donostian bizitzea,
Gasteizen lan egitea eta Bilbora joatea ostiral
gaua edo larunbat gaua pasatzera”. Joño!
Egundoko gehiegikeria iruditzen zait hori
oso normaltzat hartzea. Zeren, hiriburuen
arteko desplazamendua egiten duen jende

kopurua oso-oso txikia da (%3), eskualdeen
artekoarekin alderatuz (%97), datu ofizialen
arabera.

Martin Arregik esanda ere: “Errepideetan
trafikoa nolabait peajeen bidez erregulatuz”.
Dirutza erabili dezagun, bada, errepide
gehiago eginez eta beti autoaren hazkundea-
ri bidea emanez. Bitartean, AHTa dela
medio gizartearen zerbitzura beharko lukeen
garraio publikoa behar bezala indartu ordez,
honek gabezi handiekin jarraituko du.

Elkarrizketaren bukaeran Martin Arregik
dio: “Trenari lehentasuna eman behar zaio”.
Baina, zein tren motari? Goi kargutako poli-
tikariei, eta berauekin elkarrekiko interesak
dituzten negozio pribatuen kudeatzaileei
onura ekarriko dien abiadura handiko tre-
nari?

Nago AHTaren proiektuak kostako
dituen 6.000 milioi euro -denok ordaindu
beharrekoak-, ez zaiola merke aterako, zen-
tzu guztietan, ez ingurumenari, ezta gure
gizarteari ere. 

Iñigo  Aldabaldetreku

KO N T Z E J U TX I K I A

Aukeran, babes ofizialekoa

Olarriondon eta Ugartondon
etxebizitza ugari aurreikusi
ditu Usurbilgo Udalak, 601

hain zuzen. Babes ofizialekoak izango
dira etxe batzuk, besteak tasatuak; alo-
kairuzkoak ere eskainiko  dira.
Babestuetaz aparte, salmenta libreko
etxeak ere egingo dira. Noizko eginak
izango diren? Ezin esan. Eta zozketak
noiz egingo diren? Oraindik ez da egu-
nik zehaztu. Hori baino lehen, Udalak
eskatzaileen ezaugarriak ezagutu nahi
ditu. Horretarako, txartel-orriak bana-
tu dira etxe guztietan. Jasotako infor-
mazioa oso baliogarri izango da,  datu
horien arabera zehaztuko baitira zozke-
ten oinarriak. Oraingoz, lehen ondo-
rioa argia da: aukeran, babes ofiziale-
koa nahiago.

Udaletxeko atarian ipini duten bulego-
an aurkituko duzue Axun Lasa. Behar
diren argibide guztiak emateko prest. Eta
noski, udalak berriki banatu dituen txar-
tel-orriak nola bete argitzeko asmoz. 

NOAUA! Dagoeneko zenbat lagun
etorri dira zuregana?

Axun Lasa. Txartel-orria behar bezala
beteta, ehun eta berrogeita bost izan dira
(ekainaren 23an). Pentsatzen dut datozen
egunetan pixka bat jaitsiko dela, aurrene-
ko egunetan burrunba izugarria izan da-
eta. Gehien bat lehenengo egunetan.
Informazio eske etorri direnak izan dira
nagusi. Zalantzak argitzera. Udalak bana-
tu duen txartel-orria nola bete behar
duten galdetzera. Lehen egunean gehiago
izan ziren galderak egitera etorri zirenak;
bigarren egunean gehienak txartel-orria
beteta ekarri zuten.

N. Zer nolako zalantzak ditu jendeak?
A. L. Txartela nola bete baino gehiago,

zalantza gehienak etxebizitzei buruzkoak
dira, nik erantzun ezin ditudanak: nola-
koak izango diren etxebizitzak, ea kanpo-
tarrei eskubidea emango zaien… 

N. Tira, ba hortxe galdera. Usurbil-
darrak ez direnei ateak irekiko al zaizkie?

A. L. Ez, derrigorrezkoa da usurbildarra
izatea. Etorri dira kanpotarrak txartel-
orria beteta, ez asko, baina etorri dira.

Baina garbi utzi zen hasieratik hemengo-
entzat izango zirela bi promozio hauek. 

N. Udalak etxebizitza-eskaitzaileen
ezaugarriak ezagutu nahi ditu. Baina
zozketak egiteko garaia iristen denean,
Etxebidek zehazten dituen baldintzak
hartuko dira kontuan, ezta?

A. L. Bai, babes ofizialekoetan legea
ezarrita dago. Tasatuak daude pixka bat
airean, zeren ez baitago lege zehatz bat.
Baina jendeak gauza batzuk oso garbi
dauzka: beste promozio batzuetan ere
izena eman duelako edo Etxebiden infor-
matu delako.

N. Oraingoa, argi gera dadila, datu
bilketa baino ez da.

A. L. Datu bilketa bat da. Gero, zoz-
ketarako oinarriak prestatzeko garaia
iristen denean, datu konkretuak eduki
ahal izateko. 

N. Orain arte etorri ez diren herrita-
rrei, ze aholku emango zenieke?

A. L. Etortzeko. Gerora, zozketan parte
hartzeko oinarriak atera eta izena emate-
ko asmoa dutenak, etor daitezela. Datu
bilketa honi esker, gutxienez ager dadila
ze profila dagoen eskatzaileen artean. 

N. Pentsatzen dut babes ofizialeko
etxeen aukera nagusituko dela.

A. L. Hiru aukera ditu txartela betetzen

duenak. Babes ofizialekoa aukera daiteke,
edo tasatua, edo alokairu bidezkoa…
Bakoitzak nahi duena jartzen du, hiruak
ere jar daitezke. Ez dago mugarik. Dena
den, gehienak babes-ofizialekoen aldeko-
ak etorri zaizkigu. Hiruak beteta ekarri
dituztenak asko izan dira, baina lehenta-
suna babes-ofizialekoari eman diote, gero
tasatuei eta azkenik alokairu bidezko
aukerari. Askok alokairu edo errentarena
ez dute kontenplatu ere egiten. 

Olarriondon 409 eta Ugartondon 192 etxebizitza eraiki nahi dira.

Noiz amaituko da txartel 
orriak aurkezteko epea?
Uztailaren 15ean. Udaletxe  atarian

egokitu duten bulegoan, astelehentik
ostiralera, eguerdiko 12:00etatik
18:30era (uztailaren 15a larunbata da
eta egun horretan ere bulegoa irekita
egongo da). Dena den, interesatuak ez
dauka pertsonalki azaldu beharrik.
Nahi badu, beste batekin bidali dezake
txartel-orria beteta (txartel-orria orain-
dik jaso ez baduzu, udaletxean duzu
eskura). 

Zozketak noiz egingo dira?
Oraindik ez da zehaztu (udazkenetik

aurrera zehaztuko da). Udaletxeak egun
hauetan banatu dituen txartel-orrietako
informazioaren arabera zehaztuko dira
zozketan erabiliko diren baldintzak.

IMANOL UBEDA ________________________

Duela hilabete pasatxo, larunbat batean entzun
nituen lehen aldiz. Goizean ohean nengoela-

rik, doinu alaitsu batekin esnatu nintzen. Etxeko ata-
rira atera nintzenean jabetu nintzen nondik zetorren
eta etxe barrun belarritarako doinu eztia zena, orain
berriz kanpoan burrunba galanta bihurtua zen. Ordu
pare bat egon ziren herriko gazte hauek, perkusiozko

instrumentuak joz eta tartean kantatuz, kristoren hotsak ateraz.
Martxa ederra jarri zuten.

Duela gutxi, Santixabeletan beste emanaldia eman behar dutenez,
ostera bisitatu gintuzten entsegu berri bat burutzeko. Oraingoan
burrunba beste tokitik iritisi zitzaigun. Tren geltoki zaharreko bide-
an ibili ziren larunbat goizean instrumentuak gogotsu gelditu gabe
joz. Ea estreinaldian bezala, festetan giroa berotzen duten.

Beste kontua, duela aste pare bat igandez, lagun batzuk aipatu
didatenez auzoko frontoira gerturatu omen ziren pelotaz jokatzeko
asmoarekin eta han ez omen zegoen aritzerik inolaz ere. Zolu guztia
edalontziaz, zigarroz, eta beste zikinkeriz estalita omen zegoen.
Nonbait gauean han kristoren juerga egina zegoen norbait. Legezkoa
ez dena, parranda egin eta gero tokia txukundu gabe uztea da. 

Bukatzeko, azken boladan soziedadean jende ugari dabil.
Eguraldi onak ere laguntzen du eta nabarmena da Aitzaga itxi zene-
tik ere, herritar gehiago gerturatzen zaigula. Udan sartu garenez
kanpoko mahaiak, hemendik aurrera estimazio handia edukiko
dute urtero bezala.

BTKren entseguak auzoan
TXOKOALDE IÑAKI LABAKA

Zer moduz zaudete, festetan murgildurik ezta?
Goza itzazue jaiak, eta herrian ez daudenen-

gatik pote pare bat ere edan!
Auzoko festak di-da batean joan zaizkigu, egural-

diaren aurpegi guztiak ere gurekin batera izan dira,
prexkura, berua, euria trumoiez eta tximistaz lagun-
duta eta desiratuena, nola ez, eguzkia. Belmonteko
kaleetara aurten atera ez den bakarra San Juan Santua izan da,
baina ondo portatu zen, soka dantzarako euria geratuarazi bai-
tzuen. Orain San Roketarako itxarongo dugu. Ondo pasa jaietan!

Belmonten ere festak
KALEZAR AINARA URIBE

Soro-Arte izena du nire etxeak. Garai batean
soroz inguraturik zegoen eta logika zuen;

orain, ordea, gezurra galanta da. Kaxkoko zonalde
hori (Artzabal, Munalurra…) izugarri hazi da urte
gutxian.

Eta orain beste gauza batek kezkatzen nau:
buzoian jasotako panfleto batek. Bertan Usurbilen

datozen urte hauetan egiteko den etxebizitza proiektu bat azal-
tzen da, “eskari handia” dagoen eskusarekin.

Konsziente naiz etxebizitzarena arazo larria dela gaur egun,
baina lotsagarria iruditzen zait jendeak duen beldur horretaz
aprobetxatzea heroi gisa geratzeko herria goitik behera eraikitzen
den bitartean. Usurbilen une honetan 200 etxebizitzatik gora
daude hutsik, has gaitezen hortik! Badaude etxeak eraikitzea ez
diren alternatibak (alokairu soziala…) beste herrietan aurrera era-
man direnak. Zergatik ez da posible hemen?

Goazen Usurbilgo herriak dituen beharrak ondo zehaztera eta
soluzioak planteatzera bakoitzak izango dituen ondorioak ondo
neurtuz; burugabea da hainbeste etxe egitea Usurbilgo zerbitzuak
horrenbeste jende hartzeko prestatu gabeak daudenean, ze
proiekturen aurrean aurkitzen gara? Eta horrelako txikizioak
aurrera eraman aurretik herria ondo informatu eta kontsultatu!

Etxebizitzak
KALEBERR I IRATI PORTU

Festarik festa lan egin behar gauero, festarik festa
hor nabil ni egunero” kantuak dioen bezala,

batzuk lan egin beharko dute, besteak berriz, ilusio
handiz toperaino aprobetxatu nahiko dituzte festak,
batez ere gazteek.

Gazteetako oroimena… Zenbaterainoko poza
auzoko edo herriko festak iristeko. Ez zegoen ekin-
tza askotan parte hartzeko ohiturarik, baina lagun artean dantza
saioren bat egin ezkero, pozik joaten ginen etxera.

Oraingo gazteak ere ilusio handiz egongo dira festak iristeko.
Ba… ahalik eta ondoen pasatzea opa diegu, beti ere neurritik pasa
gabe.

Aurtego Santixabeletan ere ez da ekintzarik faltako: txupinazoa,
tanborrada, bertsolariak, elizkizunak, herri kirolak, dantza, masko-
ta, antzerkia eta … Eta tartean, nola ez lagunarteko edo familieta-
ko afari eta bazkariak, ohiturari eutsiz. Ondo pasa dezakegu eta
kotxerik hartu gabe ibiltzen bagara hobeto, hemendik aurrera arau
zorrotzak izango ditugu eta.

Azkenik, gure auzoari buruz, berriro esan behar autobus gelto-
kiak estali gabe jarraitzen duela. Festetetik etxera autobusez joan
nahi duenak, eguzkitan berotzeko edo euri zaparradaren bat har-
tzeko arriskua izan dezake.

Kontuak kontu, goza dezagula festetan.

Festarik festa
ATXEGALDE IONE EIZMENDI

San Juan egunaren bezperan, ohitura zaharrari
jarraituz, su ederra egiten da auzo gehienetan.

Gure ohitura zaharrak mantentzea egokia iruditzen
zait, baina baita bere esanahia jakitea ere.

Interneten begiratuz hau aurkitu dut: “Egun hone-
tako gaua onuragarritzat hartzen da, gaitzak sendatze-
ko, babeserako eta hildakoen atsedenerako. Euskal

Herriko leku batzuetan, gau honetan, gorputzak garbitzen zituzten
erreka eta iturrietan, eta baita abereak eta etxeko gauzak ere. Ihintzak
ere aipatutako gaitasunak zituen, horregatik, San Juan Belarrak deri-
tze gau honetan biltzen diren belarrei, beste batzuen artean, berbena-
belarra, kamamila, iratzea, lizarra eta intxaurrondoa. Sua da birsor-
kuntza eta berritze usadio garrantzitsu bat, horregatik, bezperan, San
Juan sua pizteaz gain, aurreko urtean bildutako adarrak erretzen ziren
eta piztutako adar horiek lurretara eramaten ziren, kontu handiz,
uztak babestu eta indartzeko”. Iturria: Auñamendi eta Aguirre
Sorondo, Antxon: "Guia de Fiestas: Calendario Festivo".

Egun hau onuragarritzat hartzen zuten arbasoek. Guk ere, berdin
hartu beharko dugu, suak erre ditzala txarkeria guztiak eta on guztia
mantendu dezala eta ahal bada, suaren indarrarekin zabal dezala. Hau
da benetan, nik, San Juan suaren aurrean ikusi eta sentitzen dudana.

Suari begira jartzen bagara, orduak errez pasatzen zaizkigu. Suaren
inguruan sortzen den epeltasuna eta miresgarritasuna, pertsonen arte-
ko epeltasuna eta xamurtasuna lortzeko balio du.

San Juan suaren inguruan
SANTUENEA AGUSTIN ESNAOLA

San Juan bezpera igaro berri dugu eta baita
San Juan eguna ere.  Garai batean baino

gutxiago diren arren, oraindik ere Agiñako zen-
bait baserritan sua pizteko ohiturari eusten zaio-
la ikusi ahal izan dugu. Ohitura zahar honen
oinarrietako bat eguzkiari udan uzta ona emate-
ko eskatzean datza.  Beti esan izan da gau hori
magikoa dela eta urte guztian itxirik egoten diren ate ikusezi-
nak gau horretan soilik irekitzen direla. Bada ohitura hau ia
gizadia bezain zaharra omen da. Udako solstizioarekin eguz-
kiaren ordutegian aldaketa bat sumatzen zutenez, sua pizten
omen zuten eguzkiak bere energia berreskura zezan eta pixka-
naka pixkanaka ohitura hau errito bihurtzen joan omen zen.
Denak biltzen ziren suaren inguruan osasuna eskatzeko eta
deabruarengandik babesa eskatzeko. Azken batean ohitura
pagano bat izan zen kristautasuna Euskal Herrira iritsi zen arte.
Elizak ohitura pagano guztiak suntsitzeko ohitura zuen legez,
hau deusezten ere saiatu omen zen, baina hain ohitura hedatu
eta indartsu baten aurrean ezin izan zuen ezer egin. Hala ere,
errito honi San Juan Bautistaren izena eman zioten, bere jaio-
teguna ekainaren 24a zela eta, honela ohitura honek zuen
pagano kutsua desager zedin. 

Nik pertsonalki ez nion suari ezer eskatu baina hemendik
uzta oparo bat eta osasuna opa dizkizuet.

San Juan gaua, gau magikoa
AGINAGA LARRAITZ AGIRRE

Agur bero bat guztiei Andatzako magal gain
honetatik! Gezurra badirudi ere udan sartuak

gara dagoeneko... Eta hitz hauek esan orduko, askok
esan ohi dugun esaldia datorkit gogora “gero eta zaha-
rrago gero eta azkarrago pasatzen omen da denbora”;
eta azkenean egia delakoan nago. Izan ere, orain gutxi
eman genion urte berriari hasera eta orain, kontura-

tzerako udan sartuak gara. 
Hala ere, azken egunetako eguraldi tristeari begira ezin esan uda

giro handiegirik dugunik. Hala ere, laister etorriko dira eguraldi
eguzkitsu eta beroak eta baita udako jai giroak ere. 

Gure parke inguruetan jende ugari bildu ohi da: familiak, lagun
koadrilak...  Eguraldi onarekin ez da jende faltarik izaten gurean.
Hala ere, hainbatetan parkeko mahaiak eta bazterrak zaborrez nahiz
botilez beteak gelditu ohi
dira sarri. Ingurunea zain-
tzearena guztion lana dela
deritzot eta parkea guztio-
na den moduan, beraun
zaintzea ere guztion lana
da. 

Gaurkoz besterik ez...
Ondo pasa Santixabelak!

Parkea
URDA IAGA NEREA AIZPURUA

Urteko gaurik motzenen sasoian, udara-
ko solstizioan, suaren inguruko festa

izaten da nonahi. Gurean ere ospatu genuen
sanjoan gaua Zubieta Pilota Elkarteari esker.
Ederki afaldu, erretzekoak errauts bihurtu, eta
ongietorria egin genion udarari herri-giro jato-
rrean.

Bezperan, suaren inguruko beste festa klase
bat egin zuten Donostiako udalean. Errauste-plantaren koka-
lekua erabaki behar zela eta, garbi ikusi zen, berriro ere, inpo-
sizioaren bidetik doazela agintariak. Erabakia beren erara hartu
ahal izateko, ez zuten erreparorik izan herritarrak indarrez baz-
tertzeko eta astintzeko. Zubietako alkateari ere egokitu zitzaion
hango botikatik probatzea.

Erabakia hartu zuten, eta baten batek pentsatuko du, akaso,
urrutirago dagoela Landarbaso. Baina ez da hori kontua.
Landarbaso ekialde hurbila da guretzat. Guk nahi ez dugunik
ezin besteri opa. Ez dugu errauste-plantarik nahi ez
Atsolondon, ez Aritzetan, ez Landarbason.

Suaren magiak harrapatu gintuen sanjoan gauean. Suaren
infernuak harrapatuko gaitu hondakinak tratatzeko aukera
alternatiboak lantzen ez badira.

Sanjuanetako erraustea
ZUB IETA XABIER ARREGI

Uztailean eta abuztuan, 
haur eta gazte txokoak Zubietan

Duela zortzi urte hasi ziren
Zubietan haur txokoak
antolatzen. 1999 urtetik

hona, aldi batean izan ezik, urtero
izan da Ursula Zubimendi bertako
begirale. Urte hauetan guztietan
herriko ume gehienak igaro dira haur
txokoetatik. Aurten, haurrentzat iza-
teaz gain, txoko hauek gaztetxoentzat
ere moldatzeko asmoa daukate.

NOAUA! Zergatik sortu ziren haur
txokoak Zubietan? 

Ursula Zubimendi. Zubietan beti
egon da herri izaera. Horregatik,
Zubietako Eskola Txikiko Gurasoen
Elkarteak eta Herri Batzarrak horrela-
ko zerbait egitea proposatu ziguten.
Ni magisteritza egiten hasi berri nin-
tzen, eta guztion artean borobildu
genuen proiektua izan da. Beti izan
dugu Zubietako Eskola Txikiko
Guraso Elkartearen laguntza eta Herri
Batzarrak ere beti izan du interesa. 

N. Haur asko biltzen al zaizkizue?
U. Z. Hogei eta hogeita hamar arte-

an izaten ditugu. Gainera, abuztuan
ere antolatzen ditugunez, inguruko
herrietatik ere haur batzuk biltzen
zaizkigu. Bi edo hiru begirale izaten
gara talde bakarrarekin, 2-3 urtetatik
12 urtera arteko Zubietako haurrekin.
Azken urte hauetan, hasierako haur
txokoetan ibili ziren umeak koxkortuz
zihoazen heinean, gaztetxo horientzat
zerbait prestatzeko beharra ikusi

nuen. Eta duela bi urte hasi nintzen
goizez haur txokoak egiten Zubietako
Eskolan, eta arratsaldez, astean bi egu-
netan, gazteentzako irteerak antola-
tzen. Aurten proposamen berri bat
daukagu: bi talde sortzea, haur txoko-
ak eta gazte txokoak. Horrela, bi urte
hauetan arratsaldez egin duguna goi-
zez eta egunero izatera pasako litzate-
ke. Baina hori haur kopuru nahikoa
biltzen bada egingo dugu.

N. Zer egiten da haur txokoetan?
U. Z. Urte hauetan guztietan berdin

funtzionatu izan dugu: astelehenetik
ostiralera jarduera ezberdinak egiten
dira. Adibidez, astelehenetan jolasen
eguna, astearteetan eskulanak, asteaz-

kenetan irteera, ostegunetan kirolak
eta ostiraletan jolas libreak. Eguraldi
txarreko egunetan, irteera tokatu
bada, aldatzeko malgutasun hori ere
izan dugu. Zorte handia dugu Eskola
Txikiko gela bat irekita uzten digute-
lako, eta bertako zenbait material ere
eskura izaten dugu. Komunak eskura
izateak, edota eremu itxi bat izateak
ere izugarrizko lasaitasuna ematen du. 

Gainera, urtero egin izan dugu
Igeldoko txokoekin trukea.
Horrelakoetan autoak behar izaten
dira eta gurasoak beti daude prest
laguntzeko. Partehartze handia izaten
dute gurasoek, egia esan.

Duela urte batzuk egindako txokoetan parte hartu zuten gazteak. 

NEREA KORTA ___________________________



Euripean igaro dira San Joanak 

Euriari aurre egitea ez da gauza
erraza. Are zailagoa, ekaitza
eta trumoi artean agertzen

bada. San Joan egun euritsuena izan
da aurtengoa. Gutxik dute gogoan
pareko euriterik. Hala ere, eguraldiak
ez zuen jai-giroaren sua itzali.

Soka-dantza garaian, esate baterako,
atertu egin zuen eta horri esker azken
asteotan egindako entseguak ez ziren
alperrikakoak izan. Irristakorra zegoen
plaza baina dantzariak fin aritu ziren. 

San Joan sua prestatzeko lanak beza-
laxe. Beste toki batzuetan piztu ezinik
ibili ziren. Kalezarren, ordea, San Joan
suaz gozatzeko aukera izan genuen.

Gure webgunean, noaua.com orrial-
dean, argazki gehiago topatuko dituzue
“Argazkitegia” atalean klikatuz.

Euria egin zuen San Joan bezperan, baina hala ere herritar
ugari bildu ziren San Joan suaren inguruan.

Soka-dantza bertan behera uztekotan izan ziren,
baina eguerdirako atertu egin zuen eta dantzariek

saio polita eskaini zuten.

Argazkiaren erdian dira Joan Joxe Azurmendi
eta Maria Bautista Aburuza, soka-dantzan omendu
zituzten auzotarrak.

Arratsaldean, gorritiren showa noiz hasiko
zain zeuden ume denak. 

Ekainaren 25ean ospatu zen Umeen Eguna.
Goizeko jokoetan haur asko ibili ziren. 

Hasi dira Santixabelak

Oilasko biltzaileak egunez,
Berri Txarrak gauez

Danborradak, batukada
eta errepresaliatuak gogoan

Oilasko biltzaileen
eguna indartsue-

netakoa izan ohi da,
heldu nahiz gaztetxoen-
tzat. 

Goizean goiz jaikita edo
lorik egin gabe, halaxe
irten ohi dira oilasko bil-
tzaileak. Aurten, txikienak
ere oilasko biltzaile lanetan
arituko dira inguruko

baserrietan. Baina txikie-
nak beranduago, goizeko
9:30ean irtengo dira fron-
toitik.  Handiek, ohi beza-
la, 6:00etan abiatu eta
14:30ak aldera bueltatuko
dira. 

Gauean, puntako rock
kontzertua ikusteko auke-
ra izango dugu. Euskal
Herriko talde garrantzi-
tsuenak bisitatuko gaitu,

Bai, Santixabelak
hasi dira. Kirol
saioak izan dira

nagusi lehen egunetan.
Baina ekitaldi estimatue-
nak  oraindik iristear
daude. Egitaraua oparoa
denez, jai-giroan murgil-
tzeko ekitaldi ugari ditu-
gu begibistan. 

Ekainaren 29an,
umeak eta gaztetxoak
izango dira  protagonis-
tak. Egitarauan ikusiko

duzuenez (ikus 12. or),
haurrentzako prestatu
diren ekitaldiak asko
dira.

Ekainaren 30a, ohitu-
rak berritzeko eguna izan-
go da. Oilasko biltzaileak
goizean goiz irtengo dira
eta, iaz bezala, aurten ere
haurrak eskean irtengo
dira. 

Ekitaldi ugari eta gune-
ak ere, gero eta gehiago.
Aurten, Artzabalera
zabalduko da eskaintza. 

Berri Txarrak-ekin batera, the solanos eta des-

pervicio arituko dira frontoian.

Perkusio doinuak
entzungo ditugu

egun osoan. Haurren dan-
borrada, helduena eta
hori gutxi balitz, bi batu-
kada-talde elkarrekin. 

Goizetik toka eta bolo
txapelketetan parte har-
tzeko aukera izango da,
biak txapelketa irekiak
izango baitira. Ondoren,

lokotx bilketan eta zaku
eramaileetan, Gipuzkoako
Txapelketak jokatuko
dira  frontoian. 

Bazkaltzeko bi aukera
izango ditugu: ohiko ziki-
ro jana Askatasuna plazan
eta gazte bazkaria Artza-
balen.

Gauez, errepresaliatuen
omenezko ekitaldia eta
bertso-saio paregabea. 

Bertso saioa gaueko 22:30ean 

hasiko da frontoian.

Ekainak 30 ostirala Uztailak 1 larunbata

SANTIXABELAK 2006

Uztailaren 2an, Gora Santixabel!

Jaietako egun handia igandea-
rekin egokitu da aurten.
Ekitaldi asko iragarri dira, gai-

nera. Esnadeiarekin hasi eta ordu txi-
kiak arte, ekitaldi zerrenda luzea da.
Batzuk ohikoak izango dira, urtero
errepikatzen direnak. Besteak,
berriak. Denak, egun eder bat osatze-
ko xedearekin eginak. 

Ohiko esnadeia eta gero, eguerdiko
11:00etan kalejiran ibiliko dira
Sopelako albokari eta zanpantzarrak.
Udarregi ikastolatik abiatuko dira.
Ondoren meza nagusia eta meza
amaitutakoan, lore eta salda banaketa
egingo da Dema plazan, baina aurten-
goan Hurbilago dendari elkarte berria
arduratuko da ekitaldi honetaz.
Jarraian herriko dantzariek emanaldia
eskainiko dute frontoian.

Erraldoi eta 
buruhandien konpartsa
Erraldoi eta buruhandien konpar-

tsen kalejira izango da beste berezitasu-
netako bat. Izan ere, aurten
Hondarribia, Errenteria, Urnieta eta
Usurbilgo konpartsak arituko dira
elkarrekin Santixabeletan. Ohiko erral-
doi eta buruhandiez gain, erraldoi
horizontal bat eta zaldiko pare bat ere
egongo dira. Ikuskizun aparta izango

da, beraz. Eguerdian, adinekoek bazka-
ria dute Saizarren. 

Trikitilariak txoznetan
Arratsaldean, aldiz, X. Mus

Txapelketa ospatuko da txoznetan.
Artzabalen, bestalde, 17:30ean hasiko
da BMX erakustaldia, bizikleta eta
patinete gainean egindako balentriak,
hain zuzen. Pilota partidak, erraldoi eta
buruhandien konpartsa bigarren aldiz
kalejiran eta patata tortila lehiaketa
izango dira arratsaldeko egitaraua osa-
tuko duten beste ekitaldiak. 

Arratsaldea alaitzeko xedez,
Ostolaza, Pujana eta Arno trikitilariak
txoznetan arituko dira. 

Eta gauez, kontzertua Artzabalen
eta erromeria herriko frontoian.
Artzabalgo kontzertuan Mendeku
Itxua, Epok eta beste talde bat ikuste-
ko aukera izango da. Erromerian, bes-
talde, Patxi Perez izango da protago-
nista beste behin ere. Bistan da, auke-
ran ekitaldi ugari izango dira
Santixabel egunean.

Aurten, lore eta salda banaketan Hurbilago Merkatari Elkartekoek 

hartuko dute parte.

Patata tortila 
lehiaketa Artzabalen

Santixabel egunean,
Artzabalen egingo

den lehiaketan erabakiko
da nor den herriko patata
tortila egile onena.

Artzabalen egingo da
lehiaketa, arratsaldeko
19:00etatik aurrera.  Patata
tortila goxoena egiten
duena izango da irabazlea.
Animo sukaldariok!

Patxi Perez,
dantzarako beti prest

Santixabel egunean
eskainiko duen saioa-

rekin, hilabete eskas batean
hirutan izango da Patxi
Perez eta bere taldea gure
artean.

Jendea dantzan jartzeko
abilezia du Patxi Perezek.
Abilezia eta pazientzia.
Urratsak banan bana irakas-
teko beti prest.

19:00etan hasiko da

tortila lehiaketa.

22:30ean hasiko da

erromeria.

NEREA KORTA ________________________



Santixabelak, bete-betean
Ekainak 29, osteguna
Goizean zehar Pintura Lehiaketaren

erakusketa Frontoian.
10:00-13:30 Puzgarriak eta umeen-

tzako jokoak Frontoian.
11:30 Ur jokoak Askatasuna plazan

(txankletak eta bainujantzia ekarri!).
10:00-13:00 Gaztetxoentzako jokoak

ikastolako plazan eta Kiroldegi aurrean.
13:30 Pintura Lehiaketaren sari banake-

ta. Ondoren, erraldoi eta buruhandiak.
14:30 Bazkaria Frontoian, norberak

bere otartekoa ekarri, edaria eta postrea
muxu-truk.

15:30-17:30 Mantalata tailerrak fron-
toian: birziklatutako  materialekin egin-
dako jokoak.

16:00-18:00 Gaztetxoentzako jokoak
Ikastolako plazan eta Kiroldegi aurrean.

17:30 Marsel Magoa.
Ondoren, Txokolatada.
19:00 Txosnen irekiera. 
19:30 Erraldoi eta buruhandiak. 
22:00 Festen hasierako txupinazioa

eta maskota igotzearen antzezlana
Frontoian. 

23:00 Kontzertua txosnetan:
DESCONTROL, SURFIN KAOS eta
SARRI SOGARROL.

Ekainak 30, ostirala
Egun osoz dultzaineroak.
06:00 Txokolatada eta oilasko biltzai-

leen irteera.
09:30 Oilasko biltzaile txikien irteera

Frontoitik.
13:30 Oilasko biltzaile txikien bazka-

ria: norberak bere otartekoa ekarri, eda-
ria eta postrea bildutako diruarekin.

14:30 Oilasko biltzaileen etorrera eta
bazkaria. Ondoren, Oilasko biltzaile
handien jokoak (giza futbolina, zezen
mekanikoa...) eta apar festa.

15:00-19:30 Puzgarriak kiroldegi
aurrean.

16:30 XVI. Santixabel Igel Jokoa
Gure Pakea Egoitzan.

18:00 Txosna irekiera   (Artzabalen).
19:30 Erraldoi eta buruhandiak.
21:00 Afaria txosnetan.
23:00 Rock kontzertua Frontoian:

BERRI TXARRAK, THE SOLANOS
eta DESPERVICIO. 

01:00 Platano-dantza txosnetan.

Uztailak 1, larunbata
Esnadeia.
Egun osoz dultzaineroak.
11:00 Toka txapelketa:  irekia.
11:00 Bolo txapelketa: irekia.
Ondoren, lokotx bilketa  eta zaku era-

maileak. Gipuzkoako Txapelketa
Frontoian.

12:30 Umeen danborrada.
12:30 Kalejira erreibindikatiboa ber-

tsolari eta trikitilariekin.
14:00 Zikiro jana Askatasuna Plazan.

Bazkaria animatzeko txaranga.
14:00 Gazteen bazkaria (Artzabalgo

Frontoian).
Ondoren jokoak.
17:00 Kaiak jaitsiera Santuenean.
17:00 Herri kirolak. 
19:00 Erraldoi eta buruhandiak.
19:00 Xexenak kiroldegi aurreko

belardian.
20:00 BTK eta Zo-zongo batukada

taldeak.
19:30-22:30 Helduen danborrada.
20:00 Errepresaliatuen omenezko eki-

taldia Askatasuna plazan. 
22:00 Gazteentzako kontzertuak

Artzabalen. SKASTI, SUSMO eta DJ.
ARITZ. ”. 

22:30 Bertso-saioa Frontoian: Andoni
Egaña, Amets Arzallus, Sustrai Colina,
Maialen Lujanbio, Jexux Irazu eta Jokin
Sorozabal.

Ondoren, BTK eta ZO-ZONGO
batukada taldeak.

Jarraian IZOTZ taldea Frontoian. 

Uztailak 2, igandea
Esnadeia.
Egun osoz dultzaineroak.
11:00 Sopelako albokariak eta zan-

pantzarrak. Ikastolatik abiatuta.
12:00 Meza Nagusia.
Ondoren, Lore eta salda banaketa

Dema Plazan, Hurbilago Usurbilgo
Dendari Elkartearen eskutik. 

Jarraian, Herriko dantzarien emanal-
dia Frontoian.

12:00 Erraldoi eta buruhandien kon-
partsen kalejira. Hondarribia,
Errenteria, Urnieta eta Usurbilgo kon-
partsak.

14:00 Adinekoen bazkaria Saizarren.
16:30 X. Mus Txapelketa Txosnetan. 

17:30 BMX erakustaldia Artzabalen
(Bizikleta eta patinete erakustaldia). 

17:00 Pilota partidak.
17:30 Erraldoi eta buruhandien kon-

partsen kalejira. Hondarribia,
Errenteria, Urnieta eta Usurbilgoak.

19:00 Patata Tortila Lehiaketa
Artzabalen.

19:30 Trikitilariak txosnetan: OSTO-
LAZA, PUJANA eta ARNO.

22:00 Gazteentzako kontzertuak
Artzabalen: MENDEKU ITXUA,
BESTE BAT eta TALDE SORPRESA. 

22:30 ERROMERIA Herriko
Frontoian: PATXI PEREZ.

Uztailak 3, astelehena
11:00-14:00 Umeentzako karrusela

doan.
16:30-19:00 Zirko tailerra Frontoian:

zango-makilak, gogozikloak, diaboloak,
malabarrak, jauzilariak, oreka zilindro-
ak, mazoak, uztaiak, tranpolinak, saski-
baloiko saski erraldoia, monozikloak... 

19:00 Erraldoi eta buruhandiak.

19:30 2006ko Santixabeletako argazki
proiekzioa Sutegin. 

23:00 Maskota jaistea eta traka.
Ondoren, TXARANGA.

Antolatzailea: Santixabeletako Jai
Batzordea  

OHARRAK
* Ekainak 26tik uztailak 3ra bitartean:

Aterpeko ikasleek egindako eskulanen
erakusketa Sutegin. 

* Jai Batzordeak ez du bere gain har-
tzen Jaietan gerta daitezkeen kalteen
erantzukizunik.

Bi buruhandi berri ezagutuko

ditugu aurten, behia eta pailazoa.

ELKARRIZKETA

Iñaki Errasti, Astilleroko arraunlaria

“Urte guztia daramate guri kaka botatzen”

TKE ligatik kanpo utzi dute
Astillero. Ez hori bakarrik.
Susmopean jarri dituzte

arraunlariak. Baina Iñaki Errasti
Aginagako gaztea eta Astilleroko arraun-
laria lasai dago. “Frogarik ez daukate,
positiborik ez dugu eman. Azkenean,
TKEtik kanpo utzi gaituzte paper
batzuk berandu entregatzeagatik”.

NOAUA! TKE ligatik kanpo gelditu
zarete, Astillerok agiriak berandu aur-
keztu dituelako. Bitxia, ezta?

Iñaki Errasti. Urtea nola joan den
ikusita, argi dago nola edo hala gu kan-
poan utziko gintuztela, motiboren bat
bilatuko zutela gu kanpoan uzteko.

N. Klubak nola hartu du? Kontxakoa
eta gero, TKEkoak dira lasterketa
garrantzitsuenak.

I. E. Nik uste dut klubari ez zaiola
komeni gu kanpoan geratzea, liga
inportanteena delako. Orain traineru
onenak hor daude eta eskaparatea hori
da, baina guk ezin dugu ezer egin.
Orain dakigun gauza bakarra da
TKEtik kanpo gaudela baina
Kantabriako eta Espainiako txapelkete-
tan lehiatzeko aukera izango dugula. 

Kontxan parte hartzea espero dugu.
Baina ikusiko da, hor ere saiatuko dira
zerbait egiten. 

N. Kontxak daukan araudiaren ara-
bera, Astillerok gonbidapen bidez har
dezake parte, ala ez?

I. E. Bai, baina hala ere nik ilusiorik
ez dut egingo, badakit nonbaitetik izo-
rratzera joango direla. Oraingoz behin-
tzat, gure lehen helburua Espainiako
Txapelketa irabaztea izango da.

N. Espediente batzuk daude tartean.
Zein egoeratan zaudete Astilleroko
arraunlariak?

I. E. Ez dakit hori nola egongo den.
Gure abokatuen esku dago.

N. Kezkatuta al zaude? 
I. E. Alde batetik bai, baina garbi

dagoena da Astillero nahi dutela izorra-
tu, eta ez Astilleroko arraunlariak. Izan
ere, gure aurka dauden taldeak guri
deika aritu baitira. Astillero utzi eta
beste taldeetara joan izan bagina, gaia
hortxe amaituko zen. Lortuko zuten
Astillero izorratzea, arraunlaririk gabe
uztea, eta horrekin jada nahi zutena lor-
tuko zuten. Gertatu dena da arraunla-
riok bertan jarraitzea erabaki dugula,
eta arazoa hor dago. Honen atzean ez
dakit zer ote dagoen, baina beren arteko
gerra bat da, kontua da gu ere tartean
gaudela eta azkenean guri ere izorratu
gaituztela.

N. Ika-mika hau egon den bitartean,
zuek beste klub batzuetako eskaintzak
jaso dituzue.

I. E. Bai,  denboraldia hasi aurretik.
Gure aurka daude, gutaz kristorenak
esaten dituzte, baina gu beren taldeetan
egotea nahi dute. 

N. Doping eta antzeko kontuak
leporatu zaizkizue. Presio hori jasatea
ez da gauza samurra izango.

I. E. Azkenerako nazkatu egiten zara.
Egunetik egunera telebistan eta egunka-
rietan gauza asko atera dira, eta noski,
etxekoek hori irakurtzen dute. Eta gero,
hara joan (Usurbila) eta betiko grazia;
drogadicto deitzen didate erdi-brome-
tan, eta azkenean agian kulpa gutxien
duenarekin ordaintzen dugu. Baina,
tira, urte guztia daramate guri kaka
botatzen, frogarik ez daukate, positibo-
rik ez dugu eman... Eta azkenean
TKEtik kanpo utzi gaituzte paper
batzuk berandu entregatzeagatik. 

N. Ze esaten du jendeak Astilleron?
I. E. Ni kalean ez naiz asko ibiltzen.

Baina “Nos han jodido bien los de tu
pueblo” eta horrelakoak esan dizkidate.
Dena den, onena da burua asko ez jatea.
Ikusi dugu gauzak nola joan diren eta
mafia batzuen eskuetan gaudela kontu-
ratu gara. Beraiek jakingo dute hor atze-
an zer dagoen, baina dena nahasten ari
dira, politika ere bai. Bien bitartean,
izugarrizko denboraldia egiten ari gara:
bateletan Espainiako Txapelketa irabazi
dugu, traineriletan ere bai...

N. Baina puntako arraunlariekin
indarrak neurtzeko aukera galduko
duzue, TKEtik kanpo geratu zaretela-
ko.

I. E. Bai. Baina beste alde batetik ere,
lasaiago entrenatzeko aukera daukagu.
TKEko denboraldia ez da Kontxakoa
prestatzeko egokiena, hainbeste estropa-
darekin. Orain lasaiago ibiliko gara gure
kontura, eta nolabait motibatzen saiatu
beharko dugu. Guk besterik ezin dugu
egin, despatxoko asuntoak beste
batzuentzat dira.

Espainiako Txapelketa irabaztea

da Astillerokoen lehen helburua.
“Kontxan parte hartzea

espero dugu, baina hor ere
saiatuko dira zerbait egiten”

IÑAKI ERRASTI

IMANOL UBEDA ________________________

NO A U A! TX I K I

Zubiaurrenea, 5
Telf: 943 37 10 42

943 363370- 361439

Mugikorra: 649435475
 649435476

Unibertsoa

Sei planeta izen ezkutatu ditugu
hizki-zopa honetan. Ea topa-
tzen dituzun. Bide batez, ea pla-

neta izenak eta definizioak elkar lotzen
asmatzen duzun.

Izenak
-Artizarra.
-Marte.
-Ilargia.
-Pluton.
-Jupiter.
-Saturno.

Definizioak
-Eraztuna dauka eta horia da.
-Eguzkitik gertuen dagoen 
izarra.
-Planeta gorria deitzen diote.
-Unibertsoko planetarik handiena.
-Satelite zuri bat da.
-Unibertsoko planetarik hotzena. 

Udarregi ikastola, LH 2 

I Z E R D I PAT S E TA N

Usurbildarren arteko lehia finalean
Santixabel egunean, aurrez aurre, Huizi-Arruti eta Santxo-Gutierrez pilotariak

Datorren uztailaren 2an,
Santixabel egunean,
XXXIV. Usurbilgo Pilota

txapelketako finalak jokatuko dira eta
bertan izango diren 12 pilotarietatik 5
usurbildarrak izango dira. Jubenil
mailan Iker Zinkunegi eta Imanol
Esnaola aginagarrak elkarren aurka
jokatuko dute. Nagusien mailan,
berriz, Jabi Santxok eta Gutierrez ber-
gararrak Enrike Huizi eta Asier Arruti
izango dituzte aurrez aurre.

Jabi Santxoren lorpena goraipatzeko
modukoa da. 43 urterekin, lehen aldiz
herriko txapelketa honetako finala joka-
tzeko txartela lortu du Gutierrez bergara-
rrekin batera. Azken urteetan azken par-
tida jokatzeko atarian gelditu ondoren,
aurtengo edizioan Santixabeletan jokatu-
ko den partida nagusian izango da pilo-
tarako afizio izugarria eta meritu galanta
duen herritar hau.

Aitzaga elkarteak antolatzen zuen lau
t´erdiko txapelketan ekin zion bere pilo-
tari ibilbideari, baina duela ia 10 urte, 34
urterekin federatu zen pilotari modura.
Orduz geroztik, afizionatu mailan hain-
bat partida jokatu ditu Santxok, eta azke-
nean ostiralean lortu zuen herriko txapel-
ketan finala jokatzeko txartela.

Estu eta larri lortu zuten finalerdietako
garaipena. Neurketan aurretik joan ondo-
ren, 21-21 berdindu zuen Lekunberriko
Armendariz eta Zabalo bikoteak, baina

azkenean pilotalekuan bildutako zaleen
laguntzarekin finalera sailkatzea lortu
zuten Santxok eta Gutierrezek.

Aurkariak ere aski ezagunak izango
ditu Santxo usurbildarrak. Izan ere,
azken 10 urte hauetan bere pilota kideak
izan diren Enrike Huizi eta Asier Arrutik
ere azken partida jokatuko dute, igande-
an Urmeneta eta Iruretari 22 eta 16 ira-
bazi eta gero. Hauentzat ez da herriko
txapelketan jokatzen duten lehen finala
izango, baina ziur berezia izango dela,
Santxo izango baitute aurrez aurre.

Beste bi usurbildar ere aurrez aurre
izango dira arratsaldeko 17.00etan hasi-
ko den jaialdiko lehen partida izango den
jubenil mailako finalean, Iker Zinkunegi

eta Imanol Esnaola hain zuzen ere.
Lehenengoak eta Ezeiza hernaniarrak
Eñaut Esnaola usurbildarra eta
Lizarralde oriotarra 22 eta 17 gainditu
zituzten ostiraleko finalerdian. Igandean,
berriz, Esnaolak eta Sagaseta andoainda-
rrak 22 eta 6 irabazi zuten Goizuetako
Zabaleta eta leitzako Olanoren aurka.

22 urtez azpikoen maila izango da
usurbildarrik izango ez den final bakarra.
Izan ere, Asier Portuk ezin izan zuen
garaipena lortu finalerdietako batean.
Honela, Burlatako Landiribar-Arraztoa
eta Gasteizko Azpiazu anaiek jokatuko
dute norgehiagoka erabakiorra.

Jabi Santxorentzat (eskubikoa) lehen finala izango du aurtengoa.

Pasa den igandean amaitu zen 

Usurbil Cup Futbol Txapelketa

JOSU ARANBERRI ________________________

Giro ederra izan zen igandean herriko pilotalekuan.
Usurbil Cup 2006 txapelketako finalak jokatu

ziren bertan eta honenbestez amaiera eman zaio 170
neska-mutil inguruko partaidetza izan duen areto futbol
txapelketari. Kadete mailan Bat Sen Piru Lau taldea izan
zen garaile Parranderoak taldeari irabazita. Infantil mailan
Makarroiak izan ziren jaun eta jabe Bordatxo garaituta.
Alebin mailan Nik Neuk-tarrak  taldeak lortu zuen garai-
pena Pakito Txokolateroren aurka eta benjamin mailan,
Lasarte Auto Eskola A-k B-ri irabazi zion.



16 Noaua! - 2006ko ekainaren 30ean

INFORMAZIO PRAKTIKOA

ASTEGUNETAN
Zubieta-Donostia

7:55*/ 9:30(T)/ 13:15(T)/ 
14:35*(T)/ 19:15(T)  

Donostia-Zubieta
(Gipuzkoa plazatik)

7:15* /9:00/ 12:45(T)/ 
13:45*/18:45 

LARUNBATETAN
Zubieta-Donostia
8:15(T) / 12:45 / 

15:15(T) / 21:35(T)

Donostia-Zubieta

(Gipuzkoa plazatik)
12:15(T) / 14:30(T) / 21:00(T)

JAI EGUNETAN
Zubieta-Donostia

11:25(T)/ 13:30(T)/ 15,30(T)/
21:35 (T)

Donostia-Zubieta
(Gipuzkoa plazatik)

11:00(T)/ 13:00(T)/ 15:00(T)/
21:00 (T)

Zubieta-Donostia TST autobusak

* Eskola egunetan.            T Autobus aldaketa beharrezkoa da. 943 361740.

Eguneko goardiako farmaziak
Ekainak 29, osteguna
Acha-Orbea, Hipodromo etor. 6 Lasarte

Ekainak 30, ostirala
De Miguel, Nagusia32 Lasarte

Uztailak 1, larunbata
Iturralde, Bordaberri 1 Usurbil
Acha-Orbea, Hipodromo etor. 6 Lasarte

Uztailak 2, igandea
Acha-Orbea, Hipodromo etor. 6 Lasarte

Uztailak 3, astelehena
Rodriguez, Nagusia 42 atz Lasarte

Uztailak 4, asteartea
Gil, Nagusia 24 Lasarte

Uztailak 5, asteazkena
Acha-Orbea, Hipodromo etor. 6 Lasarte

Uztailak 6, osteguna
Urbistondo, San Franzisko 1 Lasarte

Uztailak 7, ostirala
Orue, Jaizkibel 2 Lasarte

Uztailak 8, larunbata
Oa Kontzeju Zaharra 11 Usurbil
Urbistondo, San Franzisko 1 Lasarte

Uztailak 9, igandea
Urbistondo, San Franzisko 1 Lasarte

GOARDIAKO FARMAZIA, GAUEZ
Aizpuru Farmazia, Latsunbeberri 11,
Hernani. 943 336 077 (Urte osoan).2006ko egutegi osoa:  www.noaua.com

Aholkua

Telf: 943 36 61 21 Alperroburu, 1

Uda honetan, arriskurik ez hondartzan 

Hondartzen segurtasuna ziur-
tatu asmoz, udalek eta Foru
Aldundiek martxan jarrita-

ko zerbitzuak behar-beharrezkoak dira,
bai, baina horrez gain, geuk ere zerbait
jarri behar dugu geure aldetik. 

-Jan edo alkohola edan ondoren, bi
orduz itxaron uretan sartu baino lehen.

- Igeri egiteko, hondartza aurrealdea
tokirik onena da. Harkaitzak eta urek
errebotatzen duten tokiak saihestu.

- Igeri egiten ondo jakin ezean, ukitu
hondoa beti. Eta igerilari aditua izanez
gero, egin kontu arrisku-seinalei.

- Ez jaurki inoiz buruz ur ezezagune-
tara edota ur-sakonera ondo ezagutu

gabe.
Itsasoa nola dagoen jakitera emateko,

ezinbestekoa da banderak jartzea, horiek
gabe ez baitago bainularien segurtasuna
bermatzerik. Gainera, istripuak saiheste-
ko, garrantzitsua da tokiak mugatzea:
bainulariek, surflariek, eta ur-motorrek
ez dute toki berean ibili behar.

Beste puntu batzuk ere oso garrantzi-
tsuak dira, esaterako: uraren tenperatura
eta kalitatea, sorosleen ordutegia eta
kokapena, itsas-gorak eta itsas-behe-
rak... Halako informazioak hondartzako
sarreran bertan agertu behar du.

Dena den, hondartzako sorosle-talde-
ek eta zaindariek ematen digute segurta-
sunik handiena. Profesional horiek

ondo identifikatuta egon behar dute, eta
uneoro jakin behar dugu non dauden.
Zentzu horretan, ondo legoke honako
bereizketa hau egitea: alde batetik, salba-
mendu eta sorosle-taldeak; eta beste alde
batetik, hondartzako zaindariak.

INGO AL DEU?

Musikaren txokoaAgenda
Uztailaren 3a bitartean
Aterpeko ikasleek egindako eskulanen
erakusketa Sutegin. 17:00etatik
19:00etara Sutegin.

Zumartegi Poligonoa
Aitzezarra kalea, 1
20170 USURBIL Tlf: 943 36 10 79

Faxa: 943 36 62 92

Gose tal-
d e a k

izen bereko
diskoa kaleratu
du Oihuka dis-
koetxearekin.
Trikitia eta
elektronika uztartu ditu bere aurre-
neko diskoan, eta abestien letrek
sexua dute ardatz. Ines Osinaga
(ahotsa, trikitia, panderoa eta kon-
ponketak), Tadeos (sekuentziak eta
konponketak) eta Iñaki Bengoa
(sekuentziak eta konponketak) dira

Gose taldeko kideak. Diskoan errit-
mo ugari nabarmen daitezke: elek-
tro-jazza, tangoa, technoa, punka,
arin-arina, panderoz lagundutako
batukada, hard-corea... Aparteko
laguntzaileak izan dituzte, gainera.
La Pollako Evaristo, Doctor
Deseoko Francis, Ekoneko Juanito
Sangre, Soziedad Alkoholikako
Jimy, eta Bad F-Lineko Txema, esa-
terako. Diskoa Iñaki Bengoak gra-
batu du Arrasateko Shot estudioan.
Ez da disko konbentzionala; duda-
rik gabe,  entzun beharrekoa.

Arrasatearrak “Gose” dira

Karlos Moises Martin euskal
presoa aske utzi zuten lehengo

ostiralean. Larunbat honetan,
Lasarte-Oriako San Pedrotan omen-
duko dute, presoen aldeko kalejira
hasi baino lehen.

Espainiako Auzitegi Nazionalak
ezarritako 30.000 euroko bermea
ordaindu eta gero aske geratu zen
lasartearra (atxilotu zutenean,
Usurbilen bizi zen).  Karlos Moises
2003ko udazkenean egindako polizia
operazioan atxilotu zuten, beste
hamabi lagunekin batera, eta ia hiru
urte badaezpadako espetxealdian egin
ditu.

Istilutsua izan zen Donostiako
udalbatzaren ezohiko bilkura.
Pleno aretoa utzi eta gobernu

batzordearen aretoan bildu ziren
zinegotziak. Bitartean, plenora
joandako herritarrek protesta egin
zuten. Donostiako Udala errauste
planta Landarbason eraikitzearen
alde agertu zen azkenik. 

Zinegotziak gela batean eztabaidan
zeuden bitartean herritarrek protesta
egin zuten, eta tentsio une larriak
izan ziren. Haseran, plenora joanda-
ko herritarrek eserialdia egin zuten
Donostiako Alderdi Ederren, baina

gerora horietako batzuk zinegotziak
zeuden gelara sartzen saiatu ziren.
Udaltzainek gasak erabili zituzten
herritarrak sakabanatzeko.

Donostiako Udala errauste planta

Landarbason eraikitzearen alde agertu da

Larunbatean
Karlos Moises Martin
preso ohiari omenaldia

Tirabira ugari eman ziren

Donostiako udaletxean.

Haur eta gazte txokoak antolatu
dira Zubietan 2 eta 12 urte

bitarteko haurrentzat. Zubietako esko-
la txikian izango dira uztaila eta abuz-
tuan; uztailaren 3an hasita, 9:30etik
13:30era. 
Izen emateko azken eguna ekainaren
28a izango da. Interesatuek dei dezate-
la 606 59 48 62 telefono zenbakira.

Haur eta gazte txokoak
uda honetan Zubietan

GAZI, GOZO, GEZA

Oharrak, 
Txerrimunik ordainetan

doaneko atalak dira
Datorren alea: uztailak 7.

Zorion-agurrak uztailaren 3a 
baino lehen ekarri edo bidali. 

erredakzioa@noaua.com

NOAUA! Kultur Elkartea
Bordaberri 3 Eguzkitzaldea

20170 Usurbil

TEL. 36 61 97

MASAJE LEKUA

Kale nagusia, 44- behea
LASARTE-ORIA

Kirol masajea eta masaje terapeutikoa

Txerrimunik ordainetan

Zorionak gure pottoloei! Eñautek 5 eta
Unaxek 2 urte beteko dituzte. Zuri ere
zorionak izeba Nuria (zureak ez ditugu
esango). Muxu pilo bat hiruei eta segi
hain politak eta alaiak izaten.

Zorionak eta
urte askoan!!
Ama San Juan
egunekoa eta
alaba
Santixabel
biharamunekoa. Badugu zer ospatua!

Zorionak Eli!
Uztailaren 3an den
hire urtebetetzia
baino lenuo ospatu-
koñau  denok elka-
rrekin festa ear bat botaz. MUXU
MORDUA lagun guztin partez!

ETXEBIZITZA

- Usurbilen logela bat alokatzen da 200 euro, guz-
tia barne. 679185102 (Iñaxio).

- Usurbilen (kaxkoan) etxe bat salgai daukagu. 3
logela, egongela, amerikar sukaldea eta traste-
roa. Berritua eta igogailuarekin. 288.500?.
Interesatuak deitu 667243560 telefonora.

-Usurbilgo bikote gazte batek pisua alokatu nahiko
luke Usurbilen. 679 185 102.

- Usurbilen pisua bat alokairuan hartuko nuke. Tel:
630 032 779.

SALEROSKETAK / GARAJEAK

- Tata todoterreno bat saltzen dugu.  34.000 km,
ondo zaindua eta aire egokituarekin. Prezioa:
7.000 euro. Negoziagarria. Interesatuak deitu
676 636 038 telefonora.

- 49 zm-tako Honada moto bat daukat salgai.
Kondizio onetan eta modu onean. Interesatuak
deitu 943364554 telefonora

- Lokal bat daukagu alokairuan 70m2koa.
Interesatuak deitu 943 372 034.

- Aparkalekuak salgai Bizkarra 1-8 etxe taldean,
Kale Nagusia 3. 607 905 859 (Imanol).

- Honda Dominator 650 cc motorra egoera oso
onean. 667 172 010 (Jon).

LANPOSTUAK

Lan-eskaerak

- Udan umeak zaintzeko prest nago. 
Telefonoa: 687 651 605.

- 17 urteko mutil bat naiz eta ekainetik irailera
bitartean Usurbil eta inguruetan gustora lan
egingo nuke. Eskaintzen bat baduzu deitu
650491552 telefono zenbakira.

-LH eta DBHko klaseak ematen ditut euskaraz
zein erdaraz. Majisteritza ikasia eta esperientzia-
duna klase partikularrak ematen.  635209193.

- Bi neska lizentziatu eta esperientzidunak LH eta
DBHko haur eta gazteei klase partikularrak
ematen ditugu euskaraz zein gazteleraz.
Interesatuak: 653711574.

-Emakume bat eskeintzen da etxeko-lanak egiteko,
pertsona helduak zaintzeko edota antzeko lane-
tarako. 620 646 769.

- Portalak eta eskailerak garbitzeko neska bat

eskaintzen da. Esperientzia horrelako lanetan.
690 784 113.

- Oporretako, ospakizunetako, edozein motatako
bideoak montatzen dituen profesionala eskain-
tzen da. 943555835/ 617242660.

Lan-eskaintzak

- Irailetik aurrera pertsona bat behar dugu
Zubietan haur bat zaindu eta goizez etxeko
lanak egiteko. 943 36 71 29 / 660 779 160.

- Etxeko lanak goizez egiteko pertsona heldu bat
behar dugu, esperientziduna eta euskalduna.
607233255.

- Oporraldian ordezkapen lanak egiteko neska bat
behar dugu Laukote okindegian. Esperientzia
izatea baloratuko da. Interesatuak deitu
943360980 telefonora.

-Etxeko lanak egiteko eta haur bat zaintzeko egun
osoz, pertsona baten bila gabiltza 645403905.

- Zarautzko malekoian udan lan egiteko zerbitza-
riak behar dira. 661972670.

BESTELAKOAK / GALDUTAKOAK

- Terrenoa landatzeko erosi nahi dut, edifikatzeko
ez. Tl: 943 36 11 09.

- Kotxe bat salgai, Opel Frontera. SS-AP, 3.000
euro. ITV eta bineta ordainduta. Telefonoa:
656 712 340 (Luis).

- Antxumeak eta ibiltzeko zaldi bat saltzen ditut.
Interesatuak deitu: 657633461.

- Argazki zaharrak berritzen eta txukutzen dira,
baita ezkontza, opor edota beste edozein ospaki-
zunetako bideoak editatu ere.Emaitza profesio-
nala, modu onean. 617242660 / apore@euskal-
net.net

- Telebista aldatzekotan bazara eta zer egin ez bada-
kizu etxean daukazunarekin, gustora hartuko
genuke. Deitu 943360321 telefonora eta gero-
ni pasako ginateke jasotzera.

-Gazteentzat lokal bat alokairuan hartuko genuke.
667 694 049.

- Fatxada margotzeko pintura  naranja salgai dau-
kat, kalitate onekoa, prezio onean. 635 209
235.

- Bustner Fun modeloko 5 pertsonentzako karaba-
na salgai. Tf. 629 680 214.

- Umea eramateko mendiko motxila bat erosiko
nuke. Tf. 605 72 48 24






